ԱՄՓՈՓԱԹԵՐԹ  
        ՊԵՏԱԿԱՆ ԳՈՒՅՔ ՀԵՏ ՎԵՐՑՆԵԼՈՒ ԵՎ ՕՏԱՐԵԼՈՒ ՄԱՍԻՆ

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	     1. ՀՀ ֆինանսների նախարարություն
	27.11.2023թ.

	
	N 01/11-4/22291-2023

	ՀՀ ֆինանսների նախարարությունն ուսումնասիրել է  «Պետական գույք օտարելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով առաջարկվում է ՀՀ ՏԿԵՆ պետական գույքի կառավարման կոմիտեին ամրացված և «Հիվանդությունների վերահսկման և կանխարգելման ազգային կենտրոն» ՊՈԱԿ-ին անհատույց օգտագործման իրավունքով տրամադրված, պետական սեփականություն հանդիսացող, ք. Երևան, Շենգավիթ, Արարատյան փողոց 4 հասցեում գտնվող՝ 569.5  քառ. մետր մակերեսով շենք-շինությունները, ինչպես նաև դրանց զբաղեցրած, օգտագործման ու սպասարկման համար հատկացված 0.055236 հեկտար մակերեսով հողամասը հետ վերցնել և ուղղակի վաճառքի ձևով (120 մլն. ՀՀ դրամ) օտարել «Քվանտ» ուսումնագիտական արտադրական կոոպերատիվին հանրակրթական գործունեության ընդլայնման նպատակով՝ համաձայն Գնորդի կողմից ներկայացված գործարար ներդրումային ծրագրի։ Ընդ որում, ներդրումների ծավալը նախատեսվում է առնվազն 250.0 մլն ՀՀ դրամ:
1. Պետական գույքի կառավարման արդյունավետության տեսանկյունից առաջարկում ենք գույքը «Քվանտ» ուսումնագիտական արտադրական կոոպերատիվին հանձնել երկարաժամկետ վարձակալության կամ անհատույց օգտագործման իրավունքով:
2. Միաժամանակ Նախագծին կից հիմնավորման մեջ ներկայացված չէ տեղեկատվություն «Հիվանդությունների վերահսկման և կանխարգելման ազգային կենտրոն» ՊՈԱԿ-ից գույքի հետ վերցնելու նպատակահարմարության վերաբերյալ, և բացահայտված չէ դրա ազդեցությունը կազմակերպության գործունեության վրա, ինչի կապակցությամբ կարևորում ենք ՀՀ առողջապահության նախարարության դիրքորոշումը:
	 



















1․ «Քվանտ» ուսումնագիտական արտադրական կոոպերատիվի կողմից ներկայացվել է գույքի օտարման ներդրումային ծրագիր, ուստի քննարկվել է գույքի օտարումը՝ համաձայն նշված ծրագրի։

2․ Նախագիծը ներկայացվել է նաև ՀՀ առողջապահության նախարարության քննարկմանը՝ սակայն վերջինս դրա օտարումը համարել է ոչ նպատակահարմար, ուստի առաջարկվում է  գույքի օտարման նպատակահարմարությունը քննարկել համապատասխան նախարարական կոմիտեում։


	        2. Կադաստրի կոմիտե
	09.11.2023թ.

	
	N ՍԹ/15596-2023

	 Ի պատասխան Ձեր 2023 թվականի նոյեմբերի 2-ի N ԳՍ//33520-2023 գրության՝ «Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ վերաբերյալ հայտնում ենք հետևյալը.
   Նախագծով ներկայացված քաղաք Երևան, Շենգավիթ, Արարատյան փողոց 4 հասցեում գտնվող հողամասի շուկայական արժեքին մոտարկված կադաստրային արժեքը կազմում է 32,538,589 ՀՀ դրամ, ուստի առաջարկում ենք Նախագծի 2-րդ կետի 3-րդ ենթակետում «21 149 809» թվերը փոխարինել «32 538 589» թվերով:
   Միաժամանակ հայտնում ենք, որ վերոգրյալ հասցեում գտնվող անշարժ գույքի շուկայական արժեքին մոտարկված կադաստրային արժեքը կազմում է 122,983,121      ՀՀ դրամ:
	




Ընդունվել է։ 
Նախագծի 2-րդ կետի 3-րդ ենթակետը խմբագրվել է։




Ընդունվել է ի գիտություն։



	    3. ՀՀ առողջապահության նախարարություն
	13.11.2023թ.

	
	N ԱԱ/04/25427-2023

	Ի պատասխան 02.11.2023թ. Ձեր № ԳՍ//33520-2023 գրության` ԱՆ «Հիվանդությունների վերահսկման և կանխարգելման ազգային կենտրոն» ՊՈԱԿ-ին (այսուհետ՝ նաև Կազմակերպություն) անհատույց օգտագործման իրավունքով հանձնված, Երևան քաղաքի Արարատյան 4 հասցեում գտնվող անշարժ գույքը «Քվանտ» ուսումնագիտական արտադրական կոոպերատիվին օտարելու վերաբերյալ, հայտնում եմ, որ նշված անշարժ գույքը դիտարկվում է Կազմակերպության հեռանկարային զարգացման ծրագրերում, հետևաբար վերջինիս օտարումը համարում եմ ոչ նպատակահարմար:
	Քննարկվել է։
Առաջարկում ենք գույքի օտարման նպատակահարմարությունը քննարկել համապատասխան նախարարական կոմիտեում։


	   4. «Քվանտ» վարժարան
	26.10.2023թ.

	
	N 36

	        Նախագծի վերաբերյալ դիտողություններ և առաջարկություններ չկան։ 

	   5. ՀՀ կրթության, գիտության, մշակույթի և սպորտի նախարարություն
	08.11.2023թ.

	
	N 01/20.1/31286-2023

	Կրթության, գիտության, մշակույթի և սպորտի նախարարությունը ՀՀ ՏԿԵՆ Պետական գույքի կառավարման կոմիտեին ամրացված «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությանն անհատույց օգտագործման իրավունքով տրամադրված, պետական սեփականություն հանդիսացող, ք. Երևան, Շենգավիթ, Արարատյան փողոց 4 հասցեում գտնվող՝ 569.5 քառ. մետր մակերեսով շենք-շինությունները, ինչպես նաև դրանց զբաղեցրած, օգտագործման ու սպասարկման համար հատկացված 0.055236 հեկտար մակերեսով հողամասը հետ վերցնելու և ուղղակի վաճառքի ձևով «Քվանտ» ուսումնագիտական արտադրական կոոպերատիվին օտարելու վերաբերյալ Հայաստանի Հանրապետության կառավարության «Պետական գույքն օտարելու մասին» որոշման նախագծի առնչությամբ Կրթության, գիտության, մշակույթի և սպորտի նախարարությունն իր իրավասությունների շրջանակներում առաջարկություններ և դիտողություններ չունի:  
	     






     Ընդունվել է ի գիտություն։




